
Pasq. Hanno fatte nu sacche ’e lazzarate e de scustumatezza.


Cic. Nientemene?


Pasq. E già. Pecchè apprimma l’anno vista, ce so state duie o tre giorni, banno fatto ’e fatte llore, e ppò hanno ditto che non era cosa.


Cic. Scusate si è poco. E mo site venuto a cadè iuste d’’a parta mia?


Pasq. Ma io perciò faccio tutte ’e patte nnanzè cu vuie. Anzi, io sapendo che voi siete un galantuomo, vi dico osservatela anche voi, se vi conviene, bene; sinò avimmo pazziate.


Cic. Oh patre scustumate e puorco!


Pas. E pirciò à tengo ancora neopp’’a vocca ’o stommeco pe ffà ’e ocose chiare; sinò ’a quanto tiempe…


Cic. E c’’o dicite a fa? Ma ditemi la verità giacché gli altri l’anno rifiutata, è segno che deve essere mal ridotta.


Pas. Mal ridotta! voi che dite? Io nun ’o faccio pecchè è robba mia, ma chell’è na bellezze. E uno che é conoscitore se recrea. Non tanto per il giorno ma per la notte.


Cic. Ah! neh? me fa piacere. Ma… ecco qua: la chiarezza è virtù, qualche difetto ci deve essere (Menammole a scanaglià) Tanto più che io ha saputo qualche cosa.


Pas. Eh! ma che difetto!.. (Aspé! chiste avarrà saputo ca d’’a parte d’o ciardine vene ’a puzza è chille ca conciano ’e pelle) Ecco qua, vi dirò… ma non è poi un gran difetto. sulamente ’a parte ’e dietro puzza nu poco.


Cic. Bravo! Vedite, ce fosse pure qualche altra cosa: io so… io so…


Pas. Nient’altro… parola d’onore. Oh! aspettate… sì adesso mi ricordo… (Credo che l’avarranne ditte pure ca è asteche e cielo) Capisco, v’avarranno pure ditto ca appena fa no poco d’acqua se nfonne tutta quanta.


Cic. Iate ja… nun è affare pe me… ve ringrazio, ma nun è affare pe me.


Pas. Ma io v’a dongo franca.


Cic. V’aggio ditto ca nun ’a voglio


Pas. Voi che dite… mo me facite venì na cosa. E io a chi ’a dongo?

